Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 16eg o Ebrill 2013, yn Y Sefydliad Coffa, Llanrug. 
1. Croesawodd y Cadeirydd bawb i’r cyfarfod a llongyfarchodd y clerc ar enedigaeth ei mab yn diweddar. Hefyd, dymunodd y gorau i ML ar achlysur priodas ei mab yn y dyfodol agos.
Yn bresennol: Cyngh. Hefin Jones (HJ), Cyngh. Avril Jones (AJ), Cyngh. Dylan Jones (DJ), Cyngh. Nan Humphreys (NH), Cyngh. Delyth Tomos (DT), Cyngh. Richard Robinson (RR), Cyngh. Clifford Williams (CW), Cyngh. Berwyn Jones (BeJ) ac Emma Williams (clerc).
Ymddiheuriadau: Cyngh. Meryl Green (MG), Cyngh. Brian Jones (BJ), Cyngh. Eryl Roberts (ER) Cyngh. Rhian Thomas (RhT) a’r Cyngh. Meirwen Lloyd (ML)
2.
Datgan Buddiant Personol: Am ddatgelu buddiannau fel maent yn codi. 
3.
Cadarnhau Cofnodion: Cadarnhawyd cofnodion cyfarfodydd mis Chwefror a Mawrth.
4.
Materion yn codi o’r cofnodion: Aethpwyd trwy’r eitemau yn y cofnodion nad oedd ar y rhaglen a gwnaethpwyd y sylwadau canlynol:

· Cadarnhaodd y clerc fod Mr Gareth Roberts am fynychu cyfarfod mis Mai i drafod pamffledi llwybrau’r ardal. Penderfynwyd gofyn iddo amser hynny am bosibilrwydd trefnu taith gerdded noddedig.

· Dywedodd HJ nad oedd Ysgol Brynrefail wedi cysylltu gydag ef am y prosiect o gadw’r pentref yn daclus. Roedd am gysylltu gydag hwy unwaith eto.

· Dywedodd RR ei fod wedi cael sgwrs gyda Swyddog Llwybrau Cyngor Gwynedd a oedd wedi cadarnhau fod perchnogion Tan y Bryn wedi cael caniatad i osod dwy giât ar y llwybr cyhoeddus. Tra yn trafod y safle, roedd RR wedi gofyn iddo am archwilio diogelwch wiren bigog a oedd yno. Penderfynwyd cysylltu gyda Mr Euryn Williams yn holi pam na chafodd y Cyngor hwn gyfle i roi sylwadau ar gais y perchnogion i osod giatiau ac am eglurhad o bolisi Cyngor Gwynedd am ddelio gyda materion tebyg.
5.  Cae Chwarae Cwm y Glo: Dywedodd HJ fod BJ wedi cadarhau y bydd cyfarfod cyhoeddus yn cael ei gynnal oddi fewn y mis nesaf i drafod problemau parcio’r pentref. Roedd angen trafod cynlluniau newydd i gymryd rhan o’r cae chwarae i greu llefydd parcio newydd.
6.  Caeau chwarae Llanrug: Nant y Glyn a Glanmeolyn: Dywedodd DJ fod y broses gyfreithiol o roddi caniatâd i Dai Gogledd Cymru osod pibellau yn y cae chwarae yn symud yn ei flaen ond ei fod yn cymryd llawer hirach na thybiwyd yn wreiddiol. Roedd yn obeithiol y byddai’r dogfennau cyfreithiol wedi eu cwblhau yr wythnos yma.
Dywedodd DJ hefyd fod cymydog i gae Glanmoelyn wedi cwyno am goed yn gordyfu yn y cae. Penderfynwyd y byddai HJ, ML a CW am gyfarfod ar y safle i benderfynu os dylid torri’r coed.
7. Llwybrau Cyhoeddus: Holodd CW os oedd ateb wedi dod gan y Swyddog Llwybrau am sied sydd wedi ei gosod ar lwybr Afon Rhos. Nid oedd ateb wedi cyrraedd hyd yma. Holodd DT os oedd ateb wedi dod am y stepan uchel ar lwybr 55. Eto, nid oedd ateb wedi cyrraedd. Penderfynwyd gofyn i aelod o’r adran ddod i gyfarfod y Cyngor i drafod problemau ar lwybrau cyhoeddus yr ardal.
8. Glanhau pentrefi Llanrug a Cwm y Glo: Dywedwyd fod problemau sbwriel yn dal i fodoli ym mhentref Llanrug yn enwedig rhwng siop Londis a Nant y Glyn. Penderfynwyd y byddai HJ yn trafod hyn gyda Ysgol Brynrefail gan fod teimlad mai plant yr ysgol oedd yn gyfrifol am y rhan fwyaf o’r sbwriel. Dywedodd RR y byddai yn ceisio cael swyddog o’r Cyngor i ddod i hel sbwriel gyda theclynnau dros yr wythnos nesaf.
9. Cynllunio:


(a) Ceisiadau o’r newydd:

· C13/0373/23/LL: Cais i adeiladu tŷ fforddiadwy, modurdy a mynedfa newydd – tir ger Bryn Cwil, Ceunant, Llanrug: Gwrthwynebwyd ar sail problemau traffig a pharcio sydd eisioes yn bodoli yn yr ardal, nad yw’r datblygiad yn gweddu i’r ardal ac nad ydyw’r adeilad yn ymddangos fel tŷ fforddiadwy.
· C13/0250/23/LL: Cais i ddymchwel yr adeilad presennol a chodi sied amaethyddol newydd yn ei le – Llidiart y Rhos, Llanrug: Gwrthwynebwyd ar sail maint sylweddol y sied ac na fyddai yn gweddu i’r ardal.
· C13/0392/23/LL: Codi tŷ a mynedfa newydd – Tir ar Ffordd Glanffynnon, Llanrug: Dim Gwrthwynebiad ond am bwysleisio pwysigrwydd gwarchod y llwybr cyhoeddus cyfagos yn ystod y gwaith ac wedi i’r adeilad gael ei adeiladu.
Penderfyniadau ar geisiadau cynllunio:

· C11/0976/23/LL: Newid defnydd, Capel Mawr, Llanrug: Caniatawyd gyda amodau.
10.
Cyllideb:
(a)Taliadau:
Dim.
(b)Derbyniadau: 
Incwm Angladdau 
£480.00



Llog 


    £0.40






£480.40
(c) Cyllideb 2013/14: Cyflwynodd y Clerc y gyllideb ar gyfer 2013/14. Trafodwyd pob eitem a penderfynwyd i gymeradwyo’r gyllideb ar ôl y newidiadau canlynol: £800 am goeden Nadolig, £500 i Cynllun Efe, rhoi £200 i Ysgol Gynradd Llanrug a £50 i Gwen Thomas.
(ch)Trafod cynlluniau i wario arian yr hen elusennau:  Wedi peth trafod, penderfynwyd gwario’r arian ar gyfarpar newydd yng nghae chwarae Nant y Glyn. Penderfynwyd trafod y syniad hwn gyda’r Comisiwn Elusennau cyn mynd ymlaen gyda hyn.
(d) Cais am rôdd ariannol – prosiect gwirfoddoli Urdd Gobaith Cymru i Batagonia: Penderfynwyd i roi £50. 
(d) Cais am rôdd ariannol – Ysgol Gynradd Llanrug – Eisteddfod Genedlaethol yr Urdd, Sir Benfro: Penderfynwyd i roi £200. 
     11.
Y Fynwent:  
(a) Diogelwch: Dim. 
(b) Cyffredinol: Dywedodd HJ fod gweithwyr y cwmni Cerrig Beddi wedi cynnal archwiliad answyddogol ar y cerrig yn y fynwent a’u bod wedi darganfod chwech a oedd o bosib yn ansefydlog, un a oeddynt wedi ei rhoi i lawr am ei bod yn beryglus. Dywedodd fod HJ ac AJ wedi ceisio darganfod perthnasau’r meirw a’u bod yn symud ymlaen gyda hyn. Penderfynwyd i drafod y cam nesaf i’w gymryd wedi i’r gwaith hwn ddod i ben.
Dywedwyd fod tap dŵr y fynwent yn gollwng. Dywedodd CW y byddai yn cysylltu gyda rhywun i’w drwsio.

(c)  Incwm Angladdau: £480
12. Heddlu: Darllenodd HJ fanylion am ddwy ymgyrch diweddaraf yr Heddlu – i leihau damweiniau ffyrdd ble mae’r gyrrwyr yn gyrru o dan ddylanwad alcohol a chyffuriau a dim yn gwisgo gwregus diogelwch a damweiniau gyda beiciau modur.
   13. Materion gan y Cynghorwyr:    
· Dywedodd RR ei fod wedi trafod problem ‘dympio’ Brynteg gyda swyddog o Cyngor Gwynedd a oedd wedi pasio’r mater ymlaen i ‘National Resources Wales’. Roedd aelod o’r asiantaeth yno wedyn wedi cysylltu gyda RR ac wedi dweud nad oeddynt hwy yn hapus gyda diogelwch y safle, bod gormod o bwysau ar y wal ger y llwybr cyhoeddus ac am y math o sbwriel sydd yn cael ei adael yno. Cadarnhaodd RR ei fod yn delio gyda’r mater ac y byddai yn adrodd yn ôl yng nghyfarfod mis Mai.
Gadawodd RR y cyfarfod.

· Penderfynwyd y byddai pawb yn dod a rhestr gyda hwy i’r cyfarfod nesaf o ble ddylai gael arwyddion newydd yn y gymuned.
14.
Gohebiaeth:

(a)
Oddi wrth Cyngor Gwynedd:

· Adran Priffyrdd a Bwrdeistrefol: Gorchmynion Rheoli Cŵn Cyngor Gwynedd – Diweddariad gan P Simpson.
· Bil treth – Maes Parcio £95.12: Penderfynwyd holi Mr Goronwy Hughes os  dylid talu trethi ar y maes parcio.
(b)
Eraill:

(i)
Community First – Polisi yswiriant 2013-14, £865.78: Cytunwyd i’w dalu.
(ii)
Un Llais Cymru – Cofnodion o gyfarfod Ionawr. Cyfarfod nesaf 16eg o Ebrill.

(iii)
Arsyllfa Wledig Cymru – Arolwg Gwasanaethau 2013: Holiadur i’w gwblhau: HJ am ei gwblhau.
(iv)
DW Lewis – Anfoneb torri gwair mis Mawrth £250: Cytunwyd i’w thalu.
(v)
Hacker Young – Dogfennau am archwiliad 2012-13: Y clerc am ddelio gyda’r rhain.
(vi)
Sindorf Arian – Diolch am grant 2012-13.

(vii)
Mantell Gwynedd – Prosiect Cymraeg efo’n gilydd.
(viii)
Cymdeithas yr Iaith – Cais i fynegi barn ar eu Maniffesto Byw a baratowyd yn dilyn canlyniadau cyfrifiad 2011: HJ am ddelio gyda hwn.

(ix)
Un Llais Cymru – Rhaglen Hyfforddiant Rhandiroedd/Tyfu Cymunedol.

(x)
Cyngor Cymuned Llanystumdwy – Llythyr am ymestyn trwyddedau meysydd carafannau i 12 mis.
16.    Materion Eraill: Ethol Aelod newydd: Nid oedd aelod newydd wedi ei ddarganfod hyd yma. Dywedodd y clerc bod modd i HJ neu RR gynrychioli Cwm y Glo gan eu bod hwy yn byw yn y wardiau hynny. Penderfynwyd i drafod hyn ymhellach mis nesaf.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 21ain o Fai 2013, Ysgol Gynradd Cwm y Glo.

